
GARIS PANDUAN PENYEDIAAN KAMUS PENGEKOSAN MYCOST

BAGI PUSAT TANGGUNG JAWAB (PTJ) HOSPITAL

BAHAGIAN AKAUN, KEMENTERIAN KESIHATAN MALAYSIA (KKM)

TUJUAN

1.1

Garis panduan ini disediakan bertujuan untuk memberi panduan dan
menyelaras penyediaan dan penggunaan Kamus Pengekosan MyCost
yang akan dilaksanakan untuk sistem MyCost Modul PBC di PTJ Hospital
KKM merangkumi kategori Hospital Negeri, Hospital Daerah (Pakar Major),
Hospital Daerah (Pakar Minor), dan Hospital Daerah (Tanpa Pakar).

LATAR BELAKANG

2.1

2.2

2.3

Pengekosan merupakan suatu teknik untuk mengenalpasti secara
terperinci kos yang terlibat dalam menghasilkan output
(barang/perkhidmatan) merangkumi proses pengkelasan, perekodan, dan
memperuntukkan perbelanjaan kepada output yang telah dicapai oleh
sesuatu entiti/program/aktiviti Kementerian dalam tempoh tertentu bagi

tujuan penentuan kos akhir setiap output yang dihasilkan.

Pelaksanan MyCost di KKM meliputi PTJ yang melaksanakan fungsi utama
Kementerian sahaja, terdiri daripada Hospital, Pejabat Kesihatan Daerah
(Klinik Kesihatan), Pejabat Kesihatan Pergigian Daerah (Klinik Kesihatan

Pergigian) dan Institut Pakar Perubatan.

Kamus Pengekosan MyCost merupakan kamus pengekosan output yang
mengandungi data dan maklumat perihal output, penetapan kos komponen

dan penetapan asas agihan kos.

3.0

24 Kamus Pengekosan MyCost yang seragam perlu disediakan dan
digunakan oleh PTJ yang menjalankan fungsi utama Kementerian mengikut
jenis kumpulan fasiliti. Penggunaan kamus yang seragam untuk PTJ-PTJ
di bawah kumpulan fasiliti yang sama amat penting bagi tujuan analisis
perbandingan kecekapan kos dan trend kecekapan kos antara PTJ.

2.5 Kamus Pengekosan MyCost akan disediakan dan digunakan oleh PTJ

mengikut kumpulan fasiliti yang ditetapkan seperti berikut:

i) Hospital KKM;

ii) Pejabat Kesihatan Daerah (bagi fasiliti Klinik Kesihatan);

iii) Pejabat Kesihatan Pergigian Daerah (bagi fasiliti Klinik Kesihatan
Pergigian); dan

iv) Institut Pakar Perubatan

TATACARA PENYEDIAAN KAMUS PENGEKOSAN MYCOST -MODUL PBC

Kamus Pengekosan MyCost merupakan template maklumat berkenaan
pengekosan perbelanjaan PTJ yang perlu disediakan sebelum menggunakan
sistem MyCost.

Terdapat tujuh (7) template di dalam Kamus Pengekosan MyCost ini dan
maklumat pada Kamus Pengekosan MyCost yang telah dilengkapkan akan
dikunci masuk ke dalam sistem MyCost sebagai data induk.

Maklumat pada Kamus Pengekosan MyCost ini perlu dikemaskini mengikut

keperluan seperti berikut:

Template Kamus MyCost Kekerapan Keperluan Kemaskini

1. Kod Komponen Tiada keperluan (tindakan di peringkat BA)
2. Output / Ukuran Output Setahun sekali (sekiranya ada perubahan)
3. Unit Ukuran Setahun sekali (sekiranya ada perubahan)
4. Kumpulan Output Tiada keperluan (tindakan di peringkat BA)
5. Kitaran 1 Setiap bulan (sekiranya ada)

6. Kitaran 2 Setiap bulan

7. Kitaran 3 Setahun sekali (sekiranya ada perubahan)

3.1  Penetapan Output

3.1.1 Output yang akan digunakan oleh PTJ merupakan output utama
yang dipilih berdasarkan kriteria ditetapkan iaitu output yang

melambangkan identiti PTJ dan KKM secara keseluruhan.

3.1.2 Berikut merupakan output yang telah ditetapkan bagi PTJ Hospital
KKM:

i. Output 1 - Rawatan Pesakit Dalam
ii. Output 2 - Rawatan Pesakit Luar
iii. Output 3 - Rawatan Harian (Day Care)

3.2 Penetapan Kod Komponen

3.2.1 Kod komponen bagi komponen kos langsung, kos tak langsung dan
kos overhead yang akan digunakan oleh PTJ adalah seperti yang
telah ditetapkan dan dipersetujui dalam Mesyuarat Penyediaan
Kamus MyCost yang telah diadakan bersama wakil PTJ dan
Bahagian Akaun.

3.2.2 Bagi PTJ Hospital KKM, pemilihan kod komponen yang akan

digunakan di sistem MyCost adalah berdasarkan kriteria berikut:

i. KKMkodkomponen#01 - akan digunakan sekiranya tiada
agihan / agihan < 20% ke PTJ lain daripada keseluruhan
perbelanjaan ubat (kod akaun B02/B0627401) pada bulan

pengekosan (bulan pengiraan kos).

i. KKMkodkomponen#02 - akan digunakan sekiranya terdapat
> 20% agihan perbelanjaan ubat (kod akaun B02/B0627401)
dibuat kepada PTJ lain daripada keseluruhan perbelanjaan ubat
(B02/B0627401) pada bulan pengekosan.

3.3 Agihan Kitaran 1

3.3.1 Kitaran 1 merupakan proses di MyCost untuk agihan keluar Kos
Overhead kepada PTJ lain (sekiranya ada).

3.3.2 Agihan keluar Kos Overhead kepada PTJ lain bagi PTJ Hospital
KKM hanya melibatkan kos perbelanjaan ubat (kod akaun
B02/B0627401) sahaja.

3.3.3 Template Kitaran 1 ini hanya akan digunakan sekiranya PTJ Hospital

KKM memilih kod komponen jenis KKMkodkomponen#02 sahaja.

3.4 Asas Agihan Kitaran 2

Kitaran 2 merupakan proses di MyCost untuk agihan kos kepada setiap
output yang dapat ditentukan secara tepat amaunnya. Penetapan agihan
kos sebenar kepada setiap output bagi tahun semasa adalah berdasarkan
asas agihan yang disediakan oleh PTJ seperti yang ditetapkan sama ada
berdasarkan data perbelanjaan tahun sebelum atau purata kos sebenar
yang digunakan dalam penghasilan output. Maklumat di Kamus
Pengekosan MyCost - Kitaran 2 perlu dikemaskini sekiranya terdapat
perubahan amaun kos bagi kod akaun Kos Langsung pada bulan tersebut.

Bagi PTJ Hospital KKM, terdapat tiga (3) kumpulan kod akaun sahaja yang
akan digunapakai di Kitaran 2. Asas agihan bagi setiap jenis kod akaun di
Kitaran 2 telah ditetapkan seperti berikut:

3.4.1 Asas Agihan Perbelanjaan Penyediaan Sajian Pesakit (kod
akaun B0225101-B0225603 / B0229401)

Kos perbelanjaan penyediaan sajian pesakit di PTJ merupakan Kos
Langsung kepada Output 1 (Pesakit Dalam) dan Output 3 (Rawatan
Harian) sahaja. Oleh itu, jumlah perbelanjaan dibawah kod akaun ini
pada bulan tersebut perlu diagihkan ke Output 1 dan Output 3
sahaja.

Asas agihan perbelanjaan bagi kumpulan kod akaun ini kepada
Output Pesakit Dalam dan Output Pesakit Rawatan Harian adalah
berdasarkan peratus (%) purata wajaran pesakit tersebut tahun
2018. Maklumat pesakit boleh diperoleh daripada laporan di sistem
SMRP seperti berikut:

Maklumat Bilangan Pesakit

Nama Laporan (di sistem SMRP)

Contoh Laporan

Pesakit Dalam

PER-PD 211 (Pin. 1/2019)

Rujuk Lampiran 1

Pesakit Rawatan Harian

PER-RH 203 (Pin. 1/2019)

Rujuk Lampiran 3

3.4.2 Asas Agihan Bekalan Perubatan Kesihatan Yang Lain
(B02/B0627499), Gas Perubatan (B0227402), dan Bekalan Filem
Fotografi (B0227501)

Perbelanjaan bagi kod akaun ini pada bulan pengekosan tersebut

perlu diagihkan ke Output 1 (Pesakit Dalam), Output 2 (Pesakit Luar)

dan Output 3 (Rawatan Harian).

Asas agihan jumlah perbelanjaan bagi kumpulan kod akaun ini

kepada setiap output tersebut adalah berdasarkan peratus (%)

purata wajaran pesakit tahun 2018. Maklumat pesakit boleh

diperoleh daripada laporan di sistem SMRP seperti berikut:

Maklumat Bilangan Pesakit

Nama Laporan (di sistem SMRP)

Contoh Laporan

Pesakit Dalam

PER-PD 211 (Pin. 1/2019)

Rujuk Lampiran 1

Pesakit Luar

PER-PL 205 (Pind. 1/2003)

Rujuk Lampiran 2

Pesakit Rawatan Harian

PER-RH 203 (Pin. 1/2019)

Rujuk Lampiran 3

3.4.3 Asas Agihan Bekalan Ubatan (kod akaun B02/B0627401),
Bekalan Reagen (B02/B0627403), Bekalan Vaksin
(B02/B0627404)

Agihan kos bekalan ubatan (kod akaun B02/B0627401) kepada
output di Kitaran 2 hanya dilaksanakan sekiranya tiada agihan kos

dilaksanakan di Kitaran 1.

Asas agihan jumlah perbelanjaan bagi kumpulan kod akaun ini
adalah berdasarkan peratus (%) purata wajaran kegunaan ubat
bagi setiap output tersebut. PTJ perlu mendapatkan maklumat

agihan kegunaan ubatan tahun 2018 bagi setiap Output PTJ.

Kos bagi kod akaun Bekalan Ubatan (B02/B0627401), Bekalan
Reagen (B02/B0627403), Bekalan Vaksin (B02/B0627404) di PTJ
merupakan Kos Langsung kepada Output 1 (Pesakit Dalam),
Output 2 (Pesakit Luar) dan Output 3 (Rawatan Harian).

PTJ perlu mendapatkan maklumat kos penggunaan ubatan kepada
Output 1 (Pesakit Dalam), Output 2 (Pesakit Luar) dan Output 3
(Rawatan Harian) bagi tahun 2018 daripada setiap unit / disiplin di
PTJ masing-masing menggunakan Lampiran | -Templat Maklumat
Agihan Ubat. Maklumat tersebut kemudiannya dijumlahkan di
Kamus Pengekosan MyCost-templat 6a(iii). Peratus agihan adalah
berdasarkan purata penggunaan ubatan untuk setiap output
tersebut.

3.5 Asas Agihan Kitaran 3

3.5.1 Kitaran 3 merupakan proses di MyCost untuk agihan ‘cost pool’

kepada semua output PTJ yang telah ditetapkan.

3.5.2 Penentuan peratus (%) agihan perbelanjaan bagi tiga (3) output ini
adalah berdasarkan kadar agihan perbelanjaan hospital KKM yang
dikeluarkan oleh Laporan Kajian MOH Hospital Expenditure by
Curative Care Functions 2017-2018 oleh Malaysia National Health
Accounts (MNHA).

4.0 PELAKSANAAN

4.1 Maklumat pada Kamus Pengekosan MyCost ini perlu dikunci masuk oleh
PTJ ke sistem MyCost (Sub Modul Data Induk) sekali setahun, kecuali

sekiranya terdapat perubahan maklumat pada kamus tersebut.

42 Semakan semula Kamus Pengekosan MyCost akan dilaksanakan

mengikut keperluan dan arahan daripada Bahagian Akaun KKM.

5.0 MAKLUM BALAS DAN PERTANYAAN

PTJ boleh mengemukakan maklumbalas atau pertanyaan kepada Pegawai
Bertanggungjawab di Seksyen Perakaunan Pengurusan, Bahagian Akaun KKM

melalui emel spp@moh.gov.my.

Lampiran 1

Maklumat Bilangan Pesakit Dalam - Laporan PER-PD 211 (Pin. 1/2019):

PER-PD 218 [P, 1/20%5)
SISTEM MAKLUMAT KESIHATAN
KEMENTERIAN KESIHATAN MALAYSIA
LATORAN BULANAN | TAHUNAN KE ATAS PENGGUNAAN KATIL HOSPITAL INSTITUSI

Data bilangan
pesakit dalam

GARIS PANDUAN PENYEDIAAN KAMUS PENGEKOSAN MYCOST BAGI PUSAT
TANGGUNG JAWAB (PTJ) HOSPITAL KKM — SISTEM MYCOST MODUL PTJ 9/8
BASED COSTING (PBC) — 9 OKTOBER 2020 (PINDAAN 2)



Lampiran 2

Maklumat Bilangan Pesakit Luar — Laporan PER-PL 205 (Pind. 1/2003):

FER-PL 205 [Pind. 112003

SISTEM MAKLUMAT PENGURUSAN KESIHATAN
KEMENTERIAN KESIHATAN MALAYSIA

LAPORAN BULANAN | TAHUNAN PUNCA RUJUKAN PESAKIT KE KLINIK PAKAR / PAKAR ATAS LAWATAN
DAN JABATAN / UNIT KECEMASAN DI HOSPITAL / INSTITLISI

BAGI BULAM :  JuLaa TAHUMN : 2020

NEGERI : SELANGOR

Data bilangan pesakit luar (termasuk
pesakit Jabatan Kecemasan)

Lampiran 3

Maklumat Bilangan Pesakit Rawatan Harian — PER-RH 203 (Pin. 1/2019):

PER-RH 203 (Fin. 1/Z200%)

SISTEM MAKLUMAT KESTHATAMN
KEMENTERIAN KESTHATAN MALAYSIA
LAPORAN BULANAMNTAHUMNAN KEDATANGAN PESAKIT KE UNIT BAWATAN HARTAN
MENGIKUT DISIPLIN
TUNTUK BULAMN JANUARI TAHUN 2020
KLINIK / UNIT : BAWATAN HARILAN

HOSPITAL : HOSPITAL SERDANG
NEGERI : SELANGOR

Data bilangan pesakit
rawatan harian

